
Idħol fis-sit ufiċċjali tal-Għaqda tagħna sabiex tkun aġġornat mal-aħħar aħbarijiet, avvizi u sejħiet. 

Il- 

L-Għid it-Tajjeb  

lill-Qarrejja kollha 

Ħarsa lejn l-aħħar tlett xhur 

Għaddew tlett xhur minn meta l-aħħar li ltqajna permezz ta’ din ir-rivista. Iż-żmien jiġri u minn ġimgħa għall-

ġimgħa kellna diversi attivitajiet. Bdejna bil-laqgħa Ġenerali Annwali li għal darb’oħra kienet laqgħa nfor-

mattiva u li għaliha kellna attendenza tajba ferm. Wara kellna bibita żgħira għall-membri. Kien ta pjaċir tara l-

membri tagħna mħeġġa u li offrew il-kontribut tagħhom. Is-Sur Ramon Farrugia ngħata l-Ġieħ Membru tas-

Sena. Kellna fostna ukoll il-President tal-Għaqda Nazzjonali Każini tal-Banda, l-Avukat Dr. Noel Camilleri li 

wkoll tkellem waqt il-laqgha u faħħar l-

impenn tal-kumitat tagħna u l-ħidma li 

qed titwettaq matul is-snin.  

 
 

 

 

 

“Banda pjuttost ġdida  
iżda mqanqla u taħdem qatigħ” 

Fi Frar kellna l-attività mal-Komunità Ċiniża f’Malta li għaliha kellna diversi mużiċisti li flimkien mal-banda tagħna 

animaw is-serata. Kienet attività oħra mibnija fuq l-inklużjoni u l-komunita’ (żewġ pilastri tal-pjan operative 

tagħna) u kellna attendenza sabiħa ħafna. F’Marzu kellna attività simili din id-darba mal-komunità Indjana li hu-

ma wkoll animaw is-serata u l-ikel Indjan ma naqasx ukoll. Din l-attivita kellha konkorrenza sabiħa ħafna mill-

komunita’ Indjana.  

 

 

 

 

 

 

 

 

 

 

 

 



www.bandakuncizzjoni.org         6 

 



www.bandakuncizzjoni.org          7 

 

Chinese Night  

Indian Night  

Sintendi ma’ dawn l-attivitajiet kien hemm ukoll ħafna xogħol ieħor fosthom l-installazzjoni tal-bibien fil-

kamra tal-Mużika, li komplew jagħlqu l-kamra b’mod aktar professjonali minħabba ħsejjes u temperaturi di-

versi. Ġie installat air condition għall-istess kamra tal-mużika biex l-allievi tagħna jkollhom ambjent sabiħ u 

atraenti għal waqt il-lezzjonijiet b’xejn li nagħtu fil-kazin tagħna. Sar xogħol ieħor ta’ manutenzjoni fis-sede 

tagħna. Ġie installat ukoll apparat sabiex jidentifika l-ħela tal-ilma biex f’każ ta’ ħsara nkunu nfurmati mme-

djatament, u dan grazzi għall-iskema maħruġa mill-EWA.  

Komplejna napplikaw għall-iskemi ta’ fondi 

maħruġa mill-Aġenzija Żgħażagħ, il-Kunsill 

Malti għall-Arti u l-Kunsill għas-Settur tal-

Volontarjat. Bi pjaċir ngħidu li għal darb’oħra 

ġejna mogħtija fondi mill-Aġenzija Żgħażagħ 

sabiex inkomplu noffru tagħlim b’xejn lill-alljevi 

tagħna u bħalissa qed nistennew risposta għal 

erba’ proġetti oħra. 

 Minn Jesmond Zerafa 

Roger Waters jistqarr li The Wall kien ispirat minn inċident fejn allegatament beżaq fuq spettatur waqt kunċert tal-Pink 

Floyd.  Waters, ħass u ra kif għandu jaqsam dan il-mument ta’ skonnessjoni, u skomdu mal-udjenza. Din il-mossa 

wasslet għall-ħolqien ta’ dan l-album emblematiku. 

"The Wall", hu  kunċett prolifiku, bħala awtur Waters kien ftit personaliżżat. 

"The Wall", li jitkellem dwar il-bini ta’ ħajt metaforiku li jinbena biex tipproteġi lilek innifsek milli ssir ħsara 

emozzjonalment, b’kull  ġebla, “brick”,  tkun magħmula minn esperjenzi  differenti li jvarjaw fil-ħajja, jikkawżaw trawma 

mentali u emozzjonali. Sfortunatament, meta tasal f'dan l-isat u tiżola lilek innifsek hemm it-tendenza li wara taf tiżvela 

lilek innifsek lil hinn, b'mod eċċentriku. Il-"briks" fil-ħajt mibni mill-karattru prinċipali ("Pink") huma ffurmati minn 

episodji ta' waqtiet  diffiċli li jgħaddi minnu dan il-karattru.  

Tiġrib. Il-mewt ta' Missieru, it-telfien fit-Tieni Gwerra Dinjija, Omm protettiva żżejjed, li kienet kenn għat-tifel, Jew 

fsied  żejjed?  

Abbuż f' istituzzjonijiet. 

Aktar tard ix-xoljiment taż-żwieġ tiegħu. 

Id-droga kaġun ieħor, li kważi kkontrollatlu ħajtu. 

U l-ħajt ikompli jikber. Ġebla fuq ġebla. 

Il-Ħajt offra kenn?  

Protezzjoni jew iżolament? 

biżgħa u stmerrija? . . . 

Mistoħbi wara dellijiet l-imgħoddija,  jistaqsi  jekk  il-maġġoranza tal-affarijiet 

ħżiena li ġrawlu  humiex it-tort tiegħu. 

 

Konklużjoni - tama? - soluzzjoni! 

 

L-album jintemm bl-“imħallef” f’dan il-proċess intern, jitlob, biex Pink iwaqqa’ 

l-ħajt, u jġiegħlu “jiġi espost quddiem sħabu billi joħroġ mill-fosdqa”. L-istorja 

tagħlaq fuq nota ta’ tama, u tgħid, li anki jekk tipprova tissakkar, “ħa jkun 

hemm dawk li verament iħobbuk” Ser jkunu qed jistennewk “barra l-ħajt”. 

 

Meta wieħed jara jagħraf jevita periklu ripetut ta' mġieba awto-distruttiva, 

hawn ikun qed iħott dak il-ħajt li jkun bena biċċa biċċa madwaru . . . 

The Band . . . The Orchestra . . .Behind The Wall 

 

Michael Arnold Kamen (April 15, 1948 – November 18, 2003) was an 

American composer (especially of film scores), orchestral arranger, 

orchestral conductor, ...with producers Bob Ezrin and James Guthrie, 

helped in, to make this concept album Pink Floyd's Roger Waters, 

David Gilmour, Rick Wright, Nick Mason: " The Wall, A MASTERPIECE 

". 

 Il-Proġett tal-Bini tas-Tieni Sular 

Kif ħabbarna fil-jiem li għaddew, il-permessi tal-bini 

huma f’idejna iżda kien meħtieġ, skont il-liġi, li wieħed 

jappunta Site Technical Officer, Health and Safety   

Officer, jagħmel ir-rapporti għall-Building and Con-

struction Agency, issir garanzija bankarja u anke in-

surance apposta. Dawn il-proċessi huma magħluqa u 

bħalissa qegħdin fl-aħħar fażijiet sabiex nibdew ix-

xogħol. Nittamaw li sal-Festa nkunu avvanzajna sew 

fix-xogħol tal-bini, biex b’hekk nkunu nistgħu nurukom 

frott il-bżulija tal-Kumitat tagħna.  

Ġublew tat-Tama 2025 

Il-Kumitat iddeċieda li jipparteċipa fil-Ġublew tal-Baned li ser jiġi organizzat ġewwa Ruma bejn id-9 u l-11 ta’ 

Mejju 2025. Għal din l-okkażjoni ser ikollna x-xorti li niltaqgħu mal-Papa f’udjenza ġenerali u kif ukoll      

indoqqu f’quddiesa fil-Bażilika Papali Ġubilari ta’ Santa Maria Maggiore. 

Festa 2025 

Il-preparamenti għall-Festa Titulari li ser niċċelebraw il-Ħadd 6 ta’ Lulju jibdew jintensifikaw u flimkien mas-

surmast fassalna programm għall-festa li ġejja. Ser ikollna festa denja u li tagħmel ġieħ lill-Għaqda u lill-

parroċċa tagħna. Xi sorpriżi ma jonqsux ukoll.... imma fuq dan nitkellmu fil-ħarġa speċjali tal-bandist f’ Ġunju 

li ġej. Diġa beda x-xogħol fuq il-puġġaman tal-Planċier fuq disinn ta’ Josef Spiteri, bix-xogħol qed isir mis-Sur 

Alan Gatt. Qed ikompli wkoll ix-xogħol fuq il-pedestal tal-istatwa ta’ Santa Ċeċilja li ser tkun fuq in-naħa ta’ 

wara tal-Planċier. Kif qed taraw, għalkemm is-sena għadha fil-bidu tagħha, diga kellna diversi attivitajiet u  

inizjattivi. Issa jonqos li intom tkomplu tikkollaboraw sabiex inkomplu għaddejjin bir-ritmu li qbadna. Inħallu 

f’idejkom. 

Viva Viva l-Karnival 

Għall-Karnival ta’ din is-sena pparteċipajna bil-Karru u bil-Banda fil-parata tal-Baned li ġiet organizzata mill-

Kunsill Lokali tal-Ħamrun. Biex inkomplu mat-tema tal-Banda Tagħna – bħala Banda Inklussiva - użajna dan l-

islogan: “Bejn vleġġa u sparatura, bla ebda piki nġbarna, bla ma qatt nħarsu lura”. Fraħna u ferraħna lill-

Ħamruniżi permezz tal-Banda u marċi grotteski. Il-karru izolat li kien iġib l-istess isem, stajna naraw il-karattru tal-

barri fuq quddiem liebes kappell tal-Cowboys filwaqt li wara kellna lil seħibna indjan daħkan. Dawn iddeċidew li 

jiefqu mill-ġlid tagħhom u ġew igawdu magħna l-karnival. Ovjament il-Bandisti ukoll kellhom l-istess tema tal-

indjani u l-cowboys.  

Attivitajiet tal-Għid il-Kbir 

Wasalna għal dan iż-żmien qaddis tal-Għid u din is-sena l-Għaqda tagħna hija mpenjata iktar minn qatt qabel. 

Għall-Festi tal-Għid ser norganizzaw tlett attivitajiet fosthom il-manifestazzjoni bl-istatwa tal-IRXOXT fl-ottava tal-

Għid il-Kbir. Fost l-attivitajiet li ser norganizzaw għandna: 

Wara li s-sena l-oħra kien hemm konkorrenza tajba għall-kors fl-arti tal-Melħ ikkulurit din is-sena qed jerġa’ jsir 

kors ieħor. Il-Platti li ser isiru waqt dan il-kors ser ikunu għall-wiri f’wirja bl-isem “Aghmlu dan b’tifkira tiegħi” fejn 

ser naraw platti bil-melħ ikkulurit f’forom u disinji li jirrapreżentaw il-passjoni ta’ Sidna Ġesu’ Kristu.  

Din il-wirja qed tiġi organiżżata flimkien 

mal-Parroċċa tagħna u x-xogħol kollu 

qiegħed ikun taħt id-direzzjoni ta’ Fra 

Charles Azzopardi, li għandu diversi snin 

ta’ esperjenza warajh f’wirjiet oħra simili. 

Din il-wirja ser tkun miftuħa l-Ħamis 10 

t’April u tibqa’ miftuħa sal-Ġimgħa l-Kbira 

18 t’April.  

Strumenti Rari  
 

The Serpent 

 

Is-serp (jew Serpent) huwa strument tar-riħ ilu minn żmenijiet bikrija, fil-familja tal-

baxx u tal-qasab u tax-xoffa. Żviluppat fl-era tar-Rinaxximent, għandu biċċa minn ħalqu 

bħal tat-trombone, b'sitt toqob. Is-Serpent hu strumenti mużikali mill-isbaħ li ġie 

ivvintat fl-1590 minn Edmé Guillaume. Dan l-istrument huwa tant stramb u li  jidher 

fuq xi ħwejjeġ tal-kleru Franċiz. Dan l-istrument, maż-żmien ġie mmodifikat u mnissel 

mill-kurunetta u xi strumenti tal-ħalq oħra. 

 

Zeysaphone 
Zeusaphone (magħruf ukoll bħala "sajjetti mużikali" u "Tesla coil singing"), huwa tip ta' 'loudspeaker' tal-plażma. Billi 

hija coil, Tesla modifikata, hija kapaċi tipproduċi ħsejjes partikolari. Zeusaphone. Probabbilment huwa l-aktar strument 

intimidanti f'din il-lista. Huwa wieħed minn dawk l-istrumenti li ma kontx taf li jeżistu - "rivista Soundsphere". Dan l-

J e s m o n d  Z e ra fa   

istrument huwa fost strumenti  oħra li probabbilment, qatt ma smajna bihom, b'ċerta prestazzjoni għolja, jaf joħloq 

ukoll ħoss li jintriga. 

 

 

 

 

Picasso Guitar  

Il-Kitarra Pikasso hija mibnija mis-surmast Luthier Linda Manzer. 

(xellug) Din il-kitarra saret speċifikament għal Pat Metheny (lemin) 

li kien ispirat minn ħadd ħlief Pablo Picasso. Strumenti Mużikali mill

-isbaħ li trid tarah biex temmen kif jiffunzjona. Dan jaqa' taħt il-

kategorija ta' "Ġabra ta’ dawk li jfasslu l-Mużika Stramba". 

Għat-tielet sena, ser nerġħu norganiżżaw il-Pellegrinaġġ “Mixja ma’ Kristu fi Triqatna”, li flimkien mall-

Kappillan u l-Parroċċa tagħna  naħdmu qatiegħ sabiex il-poplu tal-parroċċa jersaq lejn ix-xbiha ta’ Kristu 

msallab filwaqt li jhejji ruħu għaż-żmien li ġej. B’hekk ser jerġa’ joħroġ fil-beraħ il-kurċifiss meqjum fil-knisja 

tagħna. Flimkien mal-Kummissjoni Ġimgħa l-Kbira fi ħdan l-Għaqda Muzikali Sta Marija ta’ Ħad-Dingli, ser 

jerġgħa jkollna persunaġġi bibliċi li jfakkruna u jgħinuna nidħlu fl-ispirtu tal-akbar ġrajja. Bħas-snin l-

imgħoddija din l-attività ser tiġi organiżżata fil-ħames Ħadd tar-Randan (Ħadd Lażżru), jiġifieri l-Ħadd 6 

t’April. Din l-attivita’ qed issir bil-għajnuna tal-Kunsill Lokali Ħamruniż u tibda għall-ħabta tal-4:45pm mill-

Knisja Parrokjali tal-Immakulata Kunċizzjoni fil-Ħamrun.  

U kif diġà semmejt, it-tielet attività ser tkun il-manifestazzjoni bl-istatwa ta’ Kristu Rxoxt il-Ħadd filgħodu fl-

ottava tal-Għid, il-Ħadd 27 t’April 2025. Kif ħabbarna aktar qabel din l-istatwa ġiet fdatha f’idejn i-istatwarju 

Għawdxi Manwel Grech, li ser tkun l-ewwel waħda tax-xorta tagħha fir-repertorju tiegħu. Persważi li ser tint-

laqa ħafna għaliex ser tkun unika fl-istil u fl-għamla tagħha. Anke il-qabar ser ikun l-ewwel wieħed tax-xorta 

minħabba l-ħadma tiegħu. Din is-sena ser inżanżnu wieħed temporanju minħabba li mhux ser jilħaq jitlesta, 

iżda s-sena d-dieħla jekk Alla jrid inżanżnuħ wkoll. Ix-xogħol fuqu ser ikun qed isir mis-sur Michael Ghigo 

taħt is-superviżjoni tal-istess Artist. Għal din l-attivita’ saret ukoll bradella fil-kewkba, sett lasti ghar-reffiegħa 

u sett forċini ġodda. Ix-xogħol tal-karpenterija ġie fdat f’idejn professjonali tas-sur Gorg Debono minn Ħal 

Qormi. Ma jistgħax jonqos li l-istatwa titlibbes 

dijadema mill-isbaħ fuq disinn tal-istess artist 

Manwel Grech. Ix-xogħol fuqha qed isir mis-

Sur Twanny Zammit ta’ Ħal Qormi. Kapulavur 

tal-arti li ser iġedded il-fidwa tal-Ħallieq lill-

bnedmin. U dan kollu għall-ewwel darba fil-

Parroċċa tagħna, fil-Ħamrun. Ovvjament ma 

jistgħax jonqos li l-Banda tagħna tagħti s-

sehem tagħha f’dak li hija mużika. B’hekk ser 

naraw il-banda tagħna ddoq il-valzi tal-Irxoxt 

għall-ewwel darba.  

Ġublew tat-Tama 

S E J Ħ A  G Ħ A R - R E F F I E G Ħ A  

Dawk kollha li jixtiequ jieħdu sehem fil-manifestazzjoni bl-istatwa ta’ Kristu Irxoxt, għandhom 

jinfurmawna b’SMS fuq 99881876 jew email fuq bandakuncizzjoni@hotmail.com. (Il-Kumitat iżomm  

id-dritt li jagħżel lil min jidhirlu w il-membri tal-għaqda ser ikollhom vantaġġ fuq oħajn).  

Profil ta’ l-Artist  

Manwel Grech twieled ir-Rabat Għawdex fl1981. Huwa beda’ juri nteress u jitgħal-

lem l-arti viżiva u skultura minn artisti stabiliti, minn meta kien għadu tifel zgħir.  L-

iskultura tiegħu tinsab madwar Malta u Għawdex kollha.  Ix-xogħol tiegħu jvarja 

minn dissinn u skultura fuq pedistalli, kolonni, pavaljuni u bandalori, sa statwi sagri 

f’diversi lokalitajiet f’Malta u Għawdex.  Xogħlu nfirex ukoll barra minn xtutna, meta 

d-disinn artistiku tiegħu ta’ presepju tipikament Malti,  ġie magħżul mill-Vatikan.  Il-

presepju f’daqs ta’ 20 metru, jinkorpora 17 – il figura lifesize, fosthom tal-Qaddis Malti San Ġorġ Preca. Dan ġie 

mwaqqaf għall-ewwel darba fil-Vatikan, minn artist mhux Taljan, fi Pjazza San Pietru propju fl-2016 u mbierek mill-

Qdusija Tieghu l-Papa Frangisku stess. Rekord sabiħ li qatt qabel l-ebda artist ieħor barra minn dawk Taljani kienu qatt 

għamlu.  

Wara studju fil-profond mill-kumitat tas-soċjeta’, dwar liema statwarju għandu jiġi nkarigat sabiex iwettaq dan il-

kapulavur li jirrappreżenta r-rebħa ta’ Ġesu’ Kristu fuq il-Mewt, wassal għal Manwel Grech, li mill-ewwel interessa 

ruħu fil-proġett. Dan ser ikun l-ewwel xogħol ta’ Manwel f’dik li hija statwa tal-Irxoxt fil-gżejjer Maltin. Minn fuq id-

disinji li għaddilna u aktar tard, waqt ix-xogħol fit-tafal u kartapesta tal-istatwa, jidher li ser ikollna ikona mill-isbaħ fil-

parroċċa tagħna. Dejjem taħt is-superviżjoni tiegħu, ser ikollna l-istatwa, il-qabar, il-bradella u r-raġġiera kompluti, 

kollha b’disinn tiegħu.  Wieħed jikkumplimenta lill-ieħor. Fiż-żmien li ġej Manwel ser ikun qed jaħdem ukoll l-istatwa 

ta’ Santa Ċeċilja li ser titpoġġa fuq wara tal-

Planċier tagħna. Apparti dan kollu ser ikun qed 

jaħdem ukoll l-iskultura kollha tal-planċier maes-

tuz tagħna kif ukoll l-iskultura tal-pedestall ta’ 

Santa Ċeċilja. B’hekk dawn il-proġetti ikunu    jist-

għu jingħalqu u jmorru għall-pass li jmiss - iż-

żebgħa.  

rappreżentanti oħra minn 


